
FAMILIEN KONFIANTZA 

EAEko familien konfiantza apur bat hobetu 
zen aurtengo amaieran  

2023ko laugarren hiruhilekoan, EAEko familiek 
nolabaiteko ezkortasuna erakusten jarraitu zu-
ten, nahiz eta hobekuntza txiki bat nabari den 
aurreko hiruhilekoaren aldean. Orobat, urteko 
batez bestekoan, 2023an erregistratutako da-
tua (-9) aurreko urtekoa (-11) baino pixka bat 
hobea da; izan ere, iaz energia prezioen igoera 
handiak familien erosteko ahalmenari eta kon-
fiantzari eragin zien. 

Inguruko herrialdeekin alderatuta, ekonomia 
nagusiek EAEkoaren antzeko egoera eta bilaka-
era erakusten dute; urteko batez besteko bali-
oa aurrekoa baino zertxobait hobea da, eta 
oraindik nolabaiteko ezkortasuna adierazten 
duen saldoa jaso dute. Zehazki, EAEko -9aren 
aldean, Estatuko datua -20koa da, Frantziakoa 
-15ekoa, Alemaniakoa -16koa eta, azkenik, Eu-
ropar Batasunekoa -18koa. 

EAEko familien konfiantza 
indizea 

2023ko 4. hiruhilekoa 

Familien konfiantza indizea  

 2021 2022 
2022  2023 

III IV I II III IV 

Euskadi -11 -9 -22 -23 -9 -7 -13 -9 

Europar Batasuna -23 -19 -27 -26 -21 -18 -17 -18 

 Frantzia -18 -17 -23 -20 -21 -17 -15 -15 

 Alemania -20 -15 -21 -25 -17 -13 -15 -16 

 Espainia -26 -19 -33 -28 -23 -19 -13 -20 

Iturria: Laboral Kutxa. 

Ekonomia orokorra 

Adierazlearen lau osagaietan hautematen da 
EAEko familien konfiantza zertxobait hobetu 
dela. Hain zuzen ere, ekonomia orokorrari bu-
ruzko pertzepzioak txarra izaten jarraitzen du, 
baina ez aurreko hiruhilekoan bezainbeste. Fa-
milien ia erdiek uste dute ekonomiak okerrera 
egingo duela datozen hamabi hilabeteetan, eta 
soilik %15,8k uste dute hobera egingo duela. 
Heren batek baino gehixeagok uste du berdin 
mantenduko dela. 

Enpleguari buruzko igurikimenak baikorragoak 
dira; izan ere, familien iritziz, haien bilakaera 
aurtengoaren antzekoa izango da. Gainera, fa-
miliaren ekonomiaren egoerari buruzko aurrei-
kuspenak nabarmen hobetu dira laugarren hiru-
hilekoan, eta aurtengo batez besteko balantzea 
2022koa baino hobea izan da. Azkenik, aurrez-
teko gaitasuna hobetu egin da, 2024an aurrez-
tuko dutela uste duten familien kopuruak gora 
egin duelako. 

Familiaren ekonomia 

Langabeziaren bilakaera Aurrezteko gaitasuna 

